
ВОВЕД

I. ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ
Со одредбите на Законот за здравственото осигурување (Службен весник на Република Македонија бр. 25/2000, 34/2000, 96/2000, 50/2001, 11/2002, 31/2003, 84/2005, 37/2006, 18/2007, 36/2007, 82/2008, 98/2008, 6/2009, 67/2009, 50/10, 156/10, 53/11, 26/12, 16/13, 91/13, 187/13, 43/14, 44/14, 97/14, 112/14, 113/14, 188/14, 20/15 и 61/15), се утврдуваат одделни категории лица кои се опфатени со системот на задолжителното здравствено осигурување. Со предлог Законот за дополнувањена Законот за здравственото осигурување, согласно заклучокот на Владата на Република Македонија, се предвидува нова категорија лица која ќе биде опфатена со системот на задолжителното здравствено осигурување. Тоа се лицата кои имаат краткотрајно вработување до 90 работни часа во текот на месецот и кои при секоја одјава во Агенцијата за вработување на Република Македонија нема да имаат прекин во системот на здравственото осигурување.
II. ЦЕЛИ, НАЧЕЛА И ОСНОВНИ РЕШЕНИЈА

Основна цел на дополнувањето на Законот за здравственото осигурување е обезбедување континуирано здравствено осигурување на лицата кои имаат краткотрајно вработување до 90 работни часа во текот на месецот.
Законот чие донесување се предлага се заснова на истите начела на кои се заснова Законот за здравственото осигурување.

Законот го содржи основното решение на дополнувањето кое е содржано во Предлог законот. 

III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ 

НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА

Со предложеното дополнување на Законот за здравственото осигурување не се повлекува обврска за обезбедување средства за негово спроведување од Буџетот на Република Македонија. 

IV.ПРОЦЕНА НА ФИНАНСИСКИТЕ СРЕДСТВА ПОТРЕБНИ ЗА СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО НА ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА ОДДЕЛНИ СУБЈЕКТИ

Законот не повлекува обврска за обезбедување дополнителни финансиски средства за неговото спроведување и материјални обврски за одделни субјекти. 
ПРЕДЛОГ  ЗАКОН 

за дополнување на Законот за здравственото осигурување

Член 1

              Во Законот за здравственото осигурување („Службен весник на Република Македонија“ бр. 25/2000, 34/2000, 96/2000, 50/2001, 11/2002, 31/2003, 84/2005, 37/2006, 18/2007, 36/2007, 82/2008, 98/2008, 6/2009, 67/2009, 50/10, 156/10, 53/11, 26/12, 16/13, 91/13, 187/13, 43/14, 44/14, 97/14, 112/14, 113/14, 188/14, 20/15 и 61/15) во член 5 став 1 по точката 1-б) се додава нова точка 1-в), која гласи: 
     „1-в) лице кое има краткотрајно вработување согласно прописите од областа на привремените вработувања;“.
Член 2

             Овој закон влегува во сила осмиот ден од денот на објавувањето во „Службен весник на Република Македонија“.
